
RAPORTO PRI LA 101-A
UNIVERSALA KONGRESO
EN NITRA, SLOVAKIO

Partopreno de katalunaj
esperantistoj

Post la jubilea pasintjara Universala
Kongreso en Lille, ¢i-jare la slovaka
teamo, kiu de 2008 respondecas prila
Somera Esperanto-Studado, organi-
zis la 101-an Universalan Kongreson
en la slovaka urbo Nitra. Partoprenis
1250 esperantistoj el 60 landoj, inter
ili 13 katalunoj (8 el ili KEJ att KEA-
-anoj). Tre impresis nin la engagigo
de la urbo Nitra en la kongreso : éie
en la urbo vidigis esperantaj flagoj
kaj afiSoj pri la kongreso. Aldone en
superbazaro, en la sinagogo kaj en la
¢efa urba teatro trovigis detalaj eks-
pozicioj pri esperantaj aferoj kaj la

urbestro mem partoprenis la éefajn
solenajojn de la arango kaj organizis
(kaj pagis!) la malfermajn kaj fermajn
koncertojn okazintaj en la ¢efa placo
alireblaj al ¢iuj urbanoj kaj kongresa-
noj.

Movada Foiro

Pro la favora vetero la Movada Foi-
ro okazis ekstere antati la kongrese-
jo. Nia prezidanto Josep Franquesa
profesie reprezentis nin kaj renkon-
tis malnovajn amikojn el pluraj kon-
tinentoj. La vizitintoj demandis al ni
pri la novaj eldonajoj de KEA kaj fu-
roris la malmultaj ekzempleroj, kiujn
ni kunportis por vendi.


http://esperanto.cat

Internacia Kongresa
Universitato

Kadre de la kongreso okazis la 69-a
sesio de la Internacia Kongresa Uni-
versitato. Inter la tre altnivelaj kursoj
pri pluraj temoj rimarkindas Naii de-
mandoj pri lingva justeco en la fakli-
teraturo de nia samasociano Xavi Al-
calde (vi povas legi rilatan artikolon
lian pri la sama temo en la lasta nu-
mero de Kataluna Esperantisto), kiu
farigis ankat parto de kurso kadre de
la Akademio Internacia de la Scienco.
Aliaj du AIS-kursoj estis tiu de Bengt-
-Arne Wickstrom pri lingvaj rajtoj kaj
tiu de Amri Wandel pri astrobiolo-
gio. Aldone, menciindas la interesega
prelego Socia justeco kaj publika sano
kiel principoj fronte al la neatendita
kontratistara sinteno al vakcinoj majs-
tre eldirita de José Antonio Vergara,
la interesplena Edukado al repacigo :
Kanadaj lernejoj alfronte al la indigena
realo de Mark Fettes kaj la altscienca
Novaj teknikaj evoluoj por bildigi pro-
cezojn je atoma kaj subatoma niveloj
de Orlando Raola, kiu tre bone suk-
cesis komprenigi e¢ al la nefakuloj la
bazajn aferojn de sia fako.

Kongresa Temo

La ¢i-jara Kongresa Temo estis So-
cia justeco - lingva justeco. “Diversaj
komprenoj de la daiira aspirado al
paco kaj frateco inter la homoj ofte
montrigis kiel unu el la éefaj motivoj
subteni Esperanton [...]| Ne malofte, la
aktivuloj por Esperanto emas engagi
sin en luktoj kontraii diversaj formoj
de lingva maljusteco, kiuj foje estas
flanko de pluraspekta, pli larga fe-
nomeno, en mondo kie pligrandigas
seriozaj formoj de malegaleco ene de
kaj inter pluraj landoj kaj regionoj.”
(el la programlibro de la kongreso).
Regisoris Giridhar Rao, Manuela
Ronco kaj José A. Vergara, kiuj mo-
derigis debatojn kaj prezentis la pre-
legantojn, inter kiuj estis Xavi Alcal-
de, enkondukinte la unuan sesion per
prelego pri la rilato inter lingva juste-
co kaj lingvaj konfliktoj. La Kongresa
Temo estis ankati unu de la argumen-
toj de la movadaj podkastoj kiuj oka-
zis tage en tujaj elsendoj, kun rekta

partopreno de la éeestantoj kaj de la
atiskultantoj rete. Interalie, rimarkin-
das ankat tiuj pri Esperanto-instru-
ado, faka agado pere de Esperanto,
Esperanta kulturo, parolado pri UEA
kaj venonta UK en Seulo.

Esperantologia Konferenco

La 39-a Esperantologia Konferenco
titoligis Evoluo kaj evoluigo de la in-
ternacia lingvo Esperanto : diversspe-
caj influoj kaj faktoroj. Dum tri horoj
la prelegantoj, tre bone regisoritaj de
Orlando Raola, prezentis siajn kontri-
buojn al sufiée granda ¢eestantaro en
ege varma salono. Menciindas la pre-
lego de Christer Kiselman pri la rilato
de Zamenhof kun la jida lingvo kaj tiu
de Federico Gobbo pri la zamenhofa
uzo de la esprimo “lingvo internacia”
anstatail “internacia lingvo”.

Aliaj prelegoj

Inter la prelegoj kiuj ne apartenis al
IKU/AIS, EK kaj Kongresa Temo, el-
staris Kiel efike lerni fremdajn lingvo-
jn de la slovaka interpretistino Lydia
Machova, kiu tre klere klarigis al la
multnombra Ceestantaro sian meto-
don por lerni ¢iun duan jaron novan
lingvon. La prelego estis tiel sukcesa,
ke &i ripetigis en alia pli granda salono
la sekvan tagon. Lati tiu juna poliglot-
ino sukcesa lernado de fremda lingvo
bazigas sur kvar punktoj : amuzigo
(¢iam serdi interesajn temojn), kvan-
to (multe legi, multe atuskulti, multe
paroli), frekvenco (regula kontakto
kun la cellingvo) kaj sistemeco (regu-
la memkontrolado de la ekzerctipoj).
Aliflanke, niaj samasocianoj Michael
Boris Mandirola kaj Enric Baltasar
sukcese gvidis du atelierojn dum la
Kleriga Lundo celante la trejnadon de
aktivuloj pri strategia planado.

Aliaj eventoj

Kadre de la UK, okazis ankal inte-
resaj eventoj ekster la UK. Interalie,
rimarkindas la altnivela internacia
konferenco pri lingvopolitiko “Ling-
va komunikado en la Etropa Unio”.
Krom spertuloj, partoprenis altran-
gaj politikistoj, inkluzive de la etiropa

komisionano pri sano, la litva Vytenis
Andriukaitis, kiu prelegis Esperante.
Fakte, la zamenhofa lingvo estis unu
el la laborlingvoj de la konferenco,
kune kun la slovaka kaj la angla.

KER-ekzamenoj

Kiel kutime, kadre de la kongreso, oni
okazigas KER-ekzamenojn. Parto-
prenis entute 18 personoj el 13 landoj.
Kvar katalunoj ekzamenigis (Saioa,
Nicolau, Krishna kaj Toni). Nia sam-
asociano Viktoro Solé, kiu estis hel-
panto, ricevis de Katalin Kovits la
atestilojn de la ekzamenigintoj de la
pasintjunia sesio en Sabadell.

Koncertoj

La muziko, kiel ¢iam, estis grava in-
gredenco de la kongreso. Elstaris la
germana blinda muzikisto Ka8i (kiu
unuafoje koncertis en Universala
Kongreso, atinginte grandan sukce-
son) kaj Sepa kaj Asorti, litova fami-
lia muzikgrupo, kiu dancigis multajn
kongresanojn kaj urbanojn. En pli
malgrandaj ejoj kantis ankali Georgo
Handzlik kaj Mikaelo BronStein, kaj
debutis la junaj katalunoj Noa Ayma-
mi kaj Marti Solé.

Teatro

Tre suprizis nin, ke la ¢efa kongresa
teatrajo estis La kredito, majstra verko
de la kataluna atitoro Jordi Galceran
(El credit, 2013) esperantigita de Ge-
orgo Handzlik, kiu aktoris kune kun
Sa8a Pilipovic. Temas pri verko jam
surscenigita en aliaj landoj, inkluzi-
ve de la pasinta hispana kongreso en
Herrera del Duque. La rezulto estis
tiel profesia kaj altnivela, kiel ¢iu bon-
ega nacilingva teatrajo. Oni devas
ankat danki al Jordi Galceran pro la
fakto, ke li permesis tiujn esperantajn
prezentajojn tute senpage.

Solena Fermo

En la Solena Fermo oni anoncis la
nomojn de 14 esperantistoj, kiujn la
Estraro de UEA honorigis per Diplo-
mo pri Elstara Agado ati per Diplomo

pri Elstara Arta Agado. Inter aliaj,
menciindas Jomart Amzejev kaj
Natalja (Nata8a) Gerlach (Svedio)
pro longtempa kontribuado al la
Esperanto-muziko, Jean Codjo kaj
Adjévi Adjé (Kanado, Togolando)
pro longdatira agado por Afrika Es-
peranto-Movado kaj Ruth Kevess-
-Cohen (Usono) pro granda kontri-
buo al la kreo kaj subtenado de la
E-kurso por anglalingvanoj ¢e Duo-
lingo. Fine, estis oficiale anoncite,
ke la UK-2018 okazos en Lisbono.

Junulara Programo

Estas konate, ke la slovaka es-
perantistaro estas Cefe juna kaj
agema kaj ili bone profitis la oka-
zon por starigi viglan junularan
programon, kiu inkluzivis inter-
nacian mangvesperon (la parto-
prenintoj kunportis tipajn sialan-
dajn frandajojn), noktan diske-
jon, ¢arman gufujon kaj gravan
futbolmatéon inter loka klubo kaj
kuraga esperantista teamo preskati
venkinta. Inter la plej seriozaj pro-
grameroj nia samasociano Enric
Baltasar gvidis Movadajn studkazo-
jn kaj Rolludon pri konvinkado.

KEA-partopreno en UK
dank’ al FOCIR

De tempo al tempo utilas memori
konitajoj eble ne tiom konitaj. KEA
membras en Federacio de Interna-
cie Agnoskitaj Organizajoj Katalu-
naj (FOCIR, lat la kataluna nomo)
kaj dank’ al tio, ni éiujare petas kaj
ricevas monhelpon por sendi KEA-
reprezentantoj al la UK. Dum mul-
taj jaroj, tiu mona helpo multe sub-
tenis nian asocion. En 2016 ni ankat
petis kaj ricevis tiun subvencion,
kiu permesis ke Josep Franquesa,
Xavi Alcalde kaj Viktoro Solé re-
prezentu nin en Nitra.

Viktoro Solé
kaj Ksavero Urbestro

Espai Vilaweb en Barcelono akceptis la prezenton de la numero 294 de la Revista de Girona.

KUNLABORADO DE KEA
KAJ LA CONSORCIPERALA
NORMALITZACIO LINGUISTICA

La 11-an de januaro 2016a Kataluna
Esperanto-Asocio kaj la loka delega-
cio de la urba distrikto Sants-Mon-
tjuic de la Consorci per a la Norma-
litzaci6 Lingiiistica (CPNL) kunorga-
nizis prelegon pri la internacia lingvo
al la lernantoj de la kurso “Lingvo kaj
kulturo”, kiu okazas en la sidejo de tiu
delegacio.

En tiu prezento la instruistoj Ramon
Perera kaj Montserrat Franquesa
prelegis prila deveno, evoluo kaj ¢efaj
ecoj de Esperanto. La lernantoj sekvis
la klarigojn kun intereso kaj petis al-
donajn informojn.

Oni antatividas pluan estontan kunla-
boron inter KEA kaj CPNL.

LA NUMERO 294
DE LA REVISTA DE GIRONA
DEDICIS DOSIERON

AL ESPERANTO

EN LA GIRONA REGIONO

La unua numero de la jaro de la Re-
vista de Girona dediéis 22-pagan do-
sieron al Esperanto, kunordigata de
Dolors Grau, arkivistino, kaj Maria
Dolors Godoy, Esperanto-instruist-

ino kaj KEA-ano. Giaj ¢efaj artikoloj
estas “Lesperanto a les comarques gi-
ronines. A un clic de distancia”, “Un
corrent persistent“, “El fons esperan-
tista de ’Arxiu Municipal de Cassa de
la Selva”, “Els principals promotors
del moviment”, “La nova Girona Es-
pero”, “Sociologia del primer espe-
rantisme gironi” kaj “Una mirada al
futur”, krom informoj pri la Esperan-
to-grupo Brava Marbordo de Roses
kaj pri niaj samasocianoj Lluis Batlle,
Pedro M. Martin Burutxaga kaj Josep
Virgili. La artikolojn verkis, krom la
kunordigantoj, la loka historiistino
Xenia Berta.

PREZENTO EN BARCELONO
DE LA REVISTA DE GIRONA

La pasintan 28an de januaro Espai
Vilaweb en Barcelono akceptis la pre-
zenton de la numero 294 de la Revista
de Girona. Car nia asocio engagigis en
la redaktado de gia dosiero, eksteror-
dinare la revuo estis prezentita for de
la Girona regiono kaj la revua redak-
cio “movigis” al Barcelono.

Antat trideko da esperantistoj kaj
simpatiantoj, la vicprezidanto de la
Deputitaro de Girono kaj raportanto
de la Kultura Areo, Albert Pifieira, la
prezidanto de KEA, Josep Franquesa,
la redakciestro de Revista de Girona,
Xavier Cortadellas, kaj la kunord-

igantoj de la dosiero, Dolors Grau kaj
Maria Dolors Godoy, prezentis gin.

LA FUTURO DE LA LINGVO
ESPERANTO EN ARTIKOLO
CE NUVOL FARE

DE GRISELDA OLIVER

Okaze de la prezento en Barcelono
de la numero de Revista de Girona
dediéita al la esperantista movado en
Girona regiono, la 24an de januaro
Griselda Oliver rezumis sian enhavon
en artikolo ¢e la reta revuo Nivol.com
titolita El futur de U'esperanto.

KEA DAURIGAS
KUNLABORADON KUN

LA STUDCENTRO JOAN
BARDINA. NOVAJ ARTIKOLOJ
TRADUKITAJ

Kataluna Esperanto-Asocio datirigas
la tradukadon en Esperanto de ar-
tikoloj publikigitaj de la Studcentro
Joan Bardina.

La Studcentro Joan Bardina estas
neprofitcela asocio cele al socia evo-
luigo, surbaze de la sugestoj de Joan
Bardina, de studoj kaj proponoj, kiuj
helpu en la priskribo de modelo de
homaj solidareco kaj kunvivado. La
nomo de la Centro $uldigas al la peda-
gogo kaj instruisto de instruistoj Joan
Badina i Castara (Sant Boi de Llobre-
gat 1877-Valparaiso 1950), kiu krom
revoluciiganto de la kataluna pedago-
gio en la komenco de la 20-a jarcento,
estis kreinto kaj instiginto de novaj
sociaj, ekonomiaj kaj politikaj vojoj.

La lastaj artikoloj tradukitaj Esperan-
te estas la jenaj :

»  Un estat, dues llengties vernacles /
Unu $tato, du propraj lingvoj

*  Reflexions de 'Agusti Chalaux fe-
tes Pany 1979 / Pripensoj de Agusti
Chalaux faritaj en 1979

UMBERTO ECO
KAJ ESPERANTO EN ARTIKOLO
CENUvVOL.COM
DE MONTSERRAT FRANQUESA

Nia samasociano Montserrat Fran-
quesa, okaze de la morto de la se-
miologo kaj verkisto Umberto Eco,
pripensis la italan sagulon, la gepa-
tran lingvon kaj nian interlingvon en
“Umberto Eco, la llengua materna i
Pesperanto”, aperinta en la revuo Nu-
vol.com la 20an de februaro.

PREZENTO EN CASSA
DE LA SELVA DE LA
REVISTA DE GIRONA

Post sukcesa prezento en Barcelono,
la numero estis nove prezentita en
Cassa de la Selva la 5an de marto, en
Can Trinxeria. Nome de KEA parto-
prenis tiun evento estrarano Xavier
Alcalde.

TUTMONDAJ POEZIOJ
EN GIRONO

La 17-an de marto okazis en Girono
la recitalo “Tutmondaj poezioj”, or-
ganizita de la Amikoj de Unesko,
Instituto pri Kataluna Beletro kaj la
Volontularo por la (kataluna) lingvo.
En tiu evento oni prezentis la poe-
mon, kiu specife por tiu okazo verkis
la poetino Olga Xirinacs. Oni legis la
poemon tradukitan al 15 lingvoj kaj la
recitalo estis dividita en tri blokoj. En
la lingvo, kiu prezidis ¢iun blokon oni
legis la tutan poemon kaj en la ceteraj
kvar lingvoj oni legis kvaronon. En la
unua bloko la prezida lingvo estis la

kataluna, en la dua la hispana kaj en la
tria Esperanto. En la internacia lingvo
legis la poemon nia amikino Maria
Dolors Godoy.

PREZENTO EN BARCELONO
DE LA ESPERANTA MOVADO

La 18-an de majo niaj samasocianoj
Ferriol Macip kaj Roger Santjaume
prezentis la Esperantan movadon
kadre de interesplena renkontigo de
universitataj studentoj.

KULTURAJ EKSKURSOJ
EN CORNELLA DE LLOBREGAT

La 29-an de majo, niaj samasocianoj
Antonéjo kaj Maria organizis kultu-
ran ekskurson en Cornella de Llobre-
gat. La celo estis pli bone diskonigi
parton de regiono foje forgesita, mon-
trante en la internacia lingvo juvelojn
kaj historion de miljara vilago en la
periferio de Barcelono. La 10 parto-
prenintoj sekvis kun intereso la klari-
gojn de la gvidistoj kaj esprimis dezi-
ron lerni pli pri vilago, kie kaSas mul-
taj nekonataj trezoroj al eksteruloj. Ili
restis surprizitaj pro la kvanto da his-
torio kaj vivo kaSitaj en pluraj anguloj
de Cornella, ekzemple la industriaj
kolonioj de la unuaj jaroj de la 20-a
jarcento, la modernismaj domo, aliaj
anguloj ligitaj al la plej aktuala his-
torio ankorat travivata ai al la espe-
rantisma historio, nekomuna kastelo,
tombejo for la malnova urbo ati gvat-
-turo kun vidajoj enviindaj. Car pliaj
personoj interesigis, la vizito ripetigis
la 26-an de junio.

ORDINARA ASEMBLEO DE KEA

Sabate la 12-an de marto, je la 17 horo, okazis ordinara asembleo de Ka-
taluna Esperanto-Asocio en la trinkejo del CAT, ¢e Travessia de Sant
Antoni, 6, en Barcelono, kun partopreno de ¢irkati 20 asocianoj. Krom
la kutimaj aferoj —pasintjara agadraporto, agadplano por la nova jaro,
bugeto pasintjara kaj ¢ijara—, estraranigis Antoni Gimeno kaj Miquel
Gomez, kiuj ricevis publikan aplatidon.

BUDO KAJ FULMOKURSOJ
EN BARCELONO

Krom la tradicia budo en Rambles kaj
la tieaj fulmokursoj de nia kara ins-
truisto Viktoro, KEA festis la Tagon
de Sankta Georgo per nova eldono:
Guia de conversa catala-esperanto.
Breu introduccio a la llengua i el mo-
viment esperantistes, verkita de Pe-
dro M. Martin Burrutxaga. La atitoro,
esperantisto ekde multaj jaroj kaj
samasociano, partoprenis multajn in-
ternaciajn kaj naciajn kongresojn kaj
renkontigojn.

Kun modelaj klarigoj kaj mallongaj
frazoj, gramatika resumo kaj vortaro,
¢i tiu konversacia gvidilo estas nepra
ilo por tiuj, kiuj emas ekkoni Esperan-
ton kaj la Esperantistan mondon per
praktika maniero. Verkita per rekta
lingvo, sengena kaj kun humuraj no-
toj, ¢éi tiu verko enhavas frazojn kaj
vortojn, kiujn aliaj konversaci-gvidi-
loj neniam kuragus prezenti. Ne reko-
mendita por infanoj!

SABADELL GASTIGIS LA 5-AN
TUTMONDAN EKZAMENTAGON

La 4-an de junio 2016 okazis la 5-a
Tutmonda Ekzamentago en 15 ur-
boj de 12 landoj. Partoprenis gin 123
homoj. Unu el tiuj urboj estis Saba-
dell, kie trovigas la sidejo de Kata-
luna Esperanto-Asocio (KEA). Tie
ekzamenigis 8 homoj, 5 lati la Bl ni-
velo kaj 3 1ati la C1 nivelo de la Etiropa
lingva regularo nomita KER. Ma-
ria, kiu ekzamenigis en la Bl nivelo,
deklaris: “la ekzameno estis pli amu-
za kaj facila ol mi antatividis”.

Katalin Kovats, la éefa organizanto de
la Tutmonda Ekzamentago, kiu majs-
tre organizis la arangon, gratulis la
lokan gvidanton, Viktoro Solé, kaj la
lokan helpanton, Rubeno Fernandez,
pro la efika kunlaborado.

Sergo, Maria kaj Caterina
(el 1a grupo de komencantoj
de Barcelono)

KEA EN FESTIVALO
EN VEU ALTA 2016

Kadre de libera lautvoéa legado dum
la festivalo L’EVA 354 i el forum obert.
Tu mateix! [EVA 354 kaj la malfer-
ma forumo. Vi mem!], nia prezidan-
to Josep Franquesa legis parton de
La ingenia hidalgo Don Quijote de la
Mancha en Sant Sadurni d’Anoia la
11-an de junio.

DIVERSECO: POEMOJ,
FABELOJ KAJ KANZONOJ

Kadre de la serio Capvespres als Jar-
dinets [Krepuskoj en la Gardenetoj],
programita de la Biblioteko Pompeu
Fabra el Matar6 ekde julio &is sep-
tembro, estis organizita poezia dekla-
mado la 14-an de julio en kiu rolis Es-
peranto.

Surprizitaj pro la partoprena suk-
ceso pastinjare, ripetigis tiu somera
multlingva poezia recitalo en Mata-
r6. Guante la friskon krepuskan kaj
kun pokalo de éampano ¢e-mane, le-
gantoj de malsamaj lokoj legis en sia
lingvo poemojn kaj mallongajn teks-
tojn amazihe, arabe, angle, germa-
ne, kastilie, dane, Esperante, galege,
sign-lingve, okcitane, kecue, paStune,
perse, pole, svede kaj ¢ine.

Nia samasociano Xavier Rodon gvidis
la recitalon kaj oni ankal guis la vivan
muzikon de Kaj Tiel Plu kaj aliaj invi-
titaj kantistoj.

LA ZAGREBA METODO, RETE
KAJ SENPAGE, ANKAU EN LA
KATALUNA

Julie aperis la reta versio de la fama
metodo por lerni Esperanton kreita
de Zlatko Tisljar. La kataluna tra-
dukisto de la Zagreba Metodo estis la
konata aktivulo Karles Berga. Poste,
Rubeno Fernandez aldonis plurajn
klarigojn kaj plibonigis la tutan kur-
son.

KUNLABORO KUN ASSOCIACIO
EL PETIT PRINCEP DE
CATALUNYA

Kadre de la arango Associa’t a la Festa
de la Mercé 2016 [Aligu al la Merce-
festo 2016], la 24an de septembro
Jordi Calaf i Franquesa partopre-
nis en multlingva latilegado de La
eta princo en Placo Catalunya, en
Barcelono, organizita de la katalu-
na asocio dediéita al diskonigo de
la fama verko de Antoine de Saint-
Exupéry.

ENRIC BALTASAR ELEKTITA
NOVA TEJO-ESTRARANO

La 1l-an de atigusto 2016 demisiis
Ariadna Garcia Gutiérrez pri sia pos-
teno kiel estrarano de TEJO. Unu
monato poste, la elekto de Enric Bal-
tasar kompletigis denove la estraron.
Lat informoj de la TEJO-hejmpago
partoprenis la voédonon 18 homoj (el

32), 16 favore, neniu kontratie kaj du
sindetenis. Gis nun Enric estis komi-
tatano B kaj respondeculo pri nacia
agado en Etiropo.

Ni elstarigas, ke alia membro de Kata-
luna Esperanto-Junularo (KEJ) estas
la nuntempa prezidanto de la organi-
zo, nome Michael Boris Mandirola.
Male al UEA, TEJO agnoskas KEJ
kiel nacia asocio samnivele al la fran-
ca ati la hispana, ekzemple.

EN FOIRO DE SOLIDARA
EKONOMIO

KEA partoprenis en la kvina sesio de
la Fira d’Economia Solidaria de Cata-
lunya (FESC 2016) [Foiro de Solidara
Ekonomio de Katalunujo]

Dum la semajnfino de la 21-a gis la
23-a de oktobro por la unua fojo KEA
partoprenis la Foiron de Solidara
Ekonomio de Katalunujo. Kadre de
tiu foiro okazas amaso da prelegoj,
atelieroj, kaj spektakloj diversspecaj
kaj divesfakaj.

Lastmomente nia asocio sukcesis
aligi al tiu evento, kiu okazas jam de
antal 5 jaroj en la ejo Fabra i Coats,
organizita de Xarxa d’economia soli-
daria (XES) [Reto de solidara ekono-
mio]. Spite al la malbona vetero, kiu
devigis la organizon $angi la situon
de diversaj budoj, inter kiuj la nia, ni
akiris bonan lokon apud la enirejo kaj
tie ni disdonis flugfoliojn, informis la
homojn pri Esperanto kaj e¢ vendis
kelkajn librojn.

En Foiro de Solidara Ekonomio

Ni esperas ke en estontaj sesioj ni po-
vos pli frue aligi kaj proponi debatojn
au prelegojn pri lingva justeco inter-
nacie kaj pri la rolo de Esperanto in-
ter la plej adekvataj solvoj al tiu pro-
blemaro.

KOMPLETE ENKATALUNIGITA
LA KURSO DE ESPERANTO DE
LERNU.NET

Pasintoktobre oni kompletigis 100%-e
la katalunlingvan version de la retejo
lernu.net, kiu prezentas senpagan re-
tan kurson de Esperanto. Gi aparte
indas por komencantoj kaj memler-
nantoj.

samasocianon la estraro de KEA.

ENPANTEONIGO DE LLIBERT PUIG,
UNUA KATALUNO APERINTA EN TIU KOLEKTO DE GRAVULOJ

Edukado.net premie publikigas 10-15 novajn prezentojn de vivantaj ins-
truistoj ¢iujare la 15an de decembro. Inter la ¢i-jaraj elektitaj elstaras ke-
ano Llibert Puig, motoro de la kataluna movado dum diversaj jardekoj.
Ci tie alireblas lia profilo en la prestiga Panteono prizorgita de Katalin
Kovats, kie aperas la plej gravaj instruistoj de Esperanto. Llibert estas la
unua kataluno en tiu kolekto de gravuloj. Varme kaj solene gratulas nian

La kurso bazigas sur la legado de
mallongaj ¢apitroj de ege amuza kaj
distrahistorio pere de kiu oni profund-
igas en diversaj aspektoj de la lerna-
do. La teksto komencas en tre baza
nivelo kiu progresadas de ¢apitro al
¢apitro. La pago disponeblas en la ka-
taluna, en Esperanto kaj en amaso da
aliaj lingvoj.

Avantago de tiu perkomputila kurso
estas, ke oni ne bezonas e¢ vortaron,
¢ar je muskliko sur iu frazo aperas
gia traduko. Same, se oni klikas sur iu
ajn vorto, la programo redonas la spe-
cifan tradukon de la celita vorto. La
gramatikaj klarigoj ankai estas tute
tradukitaj katalunen.

Resume, fantasta ilo por lerni Espe-
ranton, kiu endas promocii kaj disko-
nigi en la tuta katalunlingvio.

Jordi Perera

ATELIERO DE ESPERANTO
EN BENICASSIM

Nia samasociano el Benicassim, Joan
Catala, organizis atelieron de Espe-
ranto en Benicassim la 10-an de de-
cembro.

12-A INTERNACIISMA RENKONTIGO EN FIGUERES

Ri¢a kaj bunta programo okazis
dum la oktobrofina Internaciisma
Renkontigo en Figueres. Inter la ¢efaj
prelegantoj elstaris Manuela Burghe-
lea, kiu parolis pri volontulad-ebloj
por junuloj, kaj Mateu Vic, kiu klar-
igis kiel agi porpace kontrati apartismo
kaj rasismo en Palestino. Lluis Batlle
prelegis pri la (internacia) lingvo de
la tuta Hispana Krono dum la 16a jar-
cento, kaj la éarmaj blindulinoj Teresa
Marba kaj Paquita Garcia ofertis ler-
tajn klarigojn sur la mallumo.

Aldone, la renkontigo enhavis lingvan
angulon, inkluzive de Esperanto-
kurso por komencantoj de Pedro M.
Burutxaga (kiu ankali prezentis sian
konversgvidilon katalunan-Esperan-
tan) kaj de ateliero pri vortkreado de
Christophe Chazarein.

Pri la arta dimensio, citindas la prele-
go de Floréal Martorell pri la historio
de EUROKKA kaj Vinilkosmo, kaj tiu
de Viktoro Solé pri muzikaj efektoj.
Oni dancis danke al la ateliero de Mon
Cardona pri tradiciaj dancoj tutmon-
daj kaj al la koncerto de JoMo. Fine,
substrekeblas la ekskurso al muzeo
Dali, ver8ajne la plej konata kataluna
artisto eksterlande. Resume, bela eto-
so en bela urbeto por revidi amikojn
kaj ekkoni novajn.

Ci tiu artikolo aperis en la novembra-
decembra kajero de La Ondo de Espe-
ranto (2016).

La Balta Ondo

NOVA EKSPOZICIO PRI MIQUEL
PEDROLA, KONTRAUFASISMA
ESPERANTISTO

EL LA BARCELONETA

La 15-an de novembro okazis la
inatiguro de la 'ekspozicio pri Miquel
Pedrola en la “Casa de la Barceloneta
1761”. Pedrola estis kontratifaS§isma
miliciano el la Barcelona havena
kvartalo Barceloneta, kiu mortis en la
komenco de la hispana enlanda milito
en la Aragona batalfronto. Liaj kun-
uloj dediéis straton je lia memoro,
kies aktuala nomo estas Sant Miquel.
En la jaro 2008, la historiisto kaj
KEA-ano Dani Cortijo malkovris ne-
atenditan skribajon sur stratmuro kaj
ekesploris tiun historion.

La familio Pedrola sciigis pri tio pere
de la televido kaj rivelis, ke Miquel
Pedrola havis filinon, naskigintan
post lia morto. Unu jaro poste, Ama-
da Pedrola (kiu logas en Limogo, Ok-
citanio) kaj Dani Cortijo vizitis kune

=9

la lokon de la tiama batalfronto kie
mortis §ia patro. Laste oni malkovris,
ke Miquel Pedrola estis konvinkita
esperantisto, kiu e¢ instruis la lingvon
al sia kunulino, la patrino de Amada.

KEA gratulas nian kunasocianon pro
lia esplora tasko kaj invitas &iujn inte-
resitojn viziti tiun ekspozicion, dum
kiu oni povos spekti la filmon real-
igitan de Yonay Boix pri la vizito al la
batalfronto.

ZAMENHOF-TAGO
EN BARCELONO...

Kiel ¢iujare, la 15-an de decembro,
KEA solenis la naskigon de Ludoviko
Lazaro Zamenhof kun gvidata vizito
Esperante al la ekspozicio «Miquel
Pedrola. De vestigo al memoro».
Cijare, la tago estis dedi¢ita al la figu-
ro de Miquel Pedrola, kontratifaSisma
milicano el Barceloneta (barcelona
havena kvartalo), kiu mortis dum
la unuaj tagoj de la Hispana Enlan-
da Milito en la Aragona batalfronto,
kaj kiu krome estis esperantisto. La
solenajo konsistis en vizito al la eks-
pozicio, gvidata de gia komisaro kaj
nia samasociano, la historiisto Dani
Cortijo, atitoro de la blogo Altres Bar-
celones.

... KAJ EN SABADELO

Kiel kutime, Centre Esperanto Saba-
dell organizis tagmangon por soleni la
naskigon de Zamenhof. Ci-jare okazis
dimanée la 18-an de decembro kun
bunta partopreno.

*Associacid Catalana d’Esperanto/Kataluna Esperanto-Asocio

L’Associacié Catalanad’Esperanto
aplega els esperantistes dels Pai-
sos Catalans. Va ser fundada el
1980, com a continuadora de la
Federacié Esperantista Catalana
d’abans de la guerra. Es membre
de la Federacidé d’Organitzacions
Catalanes Internacionalment Re-
conegudes i la seva secci6 juvenil,
la Joventut Catalana d’Esperanto,
és membre de ’Organitzacié Mun-
dial de la Joventut Esperantista.

Les seves activitats basiques
s6n donar a coneéixer els proble-
mes de desigualtat linguistica i
’esperanto a casa nostra, i facili-
tar ’aprenentatge i la practica de
lallenguainternacional. Enaquest
sentit ha editat un cert nombre
de llibres i organitza regularment
trobades, seminaris i congressos.

L’Associacio Catalana d’Esperanto és el moviment social dels Paisos Catalans perala
democracia lingiiistica.

» Treballem per qué es garanteixin els drets lingiiistics i la diversitat linglistica

« Treballem pel dret a a la comunicacié plena entre persones de llengiies diferents,
com a mitja de superacio dels prejudicis vers la cultura de la pau

« Promovem l'us del catala als Paisos Catalans i difonem la cultura catalana arreu
del méni el coneixement d’altres cultures per mitja de ’esperanto.

| per a tot aixo necessitem la teva collaboracié.
Fes-te’n soci

www.esperanto.cat

